
DISTRIBUSI ZAKAT: PERKONGSIAN PENGALAMAN BADAN AMIL ZAKAT NASIONAL 
(BAZNAS) INDONESIA 

 
UUM ONLINE: Institusi Penyelidikan dan Inovasi Zakat (IPIZ), Pusat Pengurusan Pengajian 
Islam (IBS) dengan kerjasama Lembaga Zakat Negeri Kedah (LZNK) telah menganjurkan 
program Distribusi Zakat: Pengalaman Badan Amil Zakat Nasional (BAZNAS) Indonesia di 
Bilik Seminar, Pusat Pengajian Perakaunan Tunku Puteri Intan Safinaz (TISSA), baru-baru ini.
 
Pengarah Pengedaran dan Penggunaan BAZNAS, Dr. Irfan Syauqi Beik telah berkongsi dan 
membicarakan tentang pengurusan zakat dan hala tuju zakat Indonesia melalui pengalaman 
di BAZNAS. 
 
Sesi perkongsian bersama BAZNAS tersebut terbuka kepada semua warga universiti dan 
telah dihadiri oleh penyelidik-penyelidik IPIZ. Turut hadir penyelidik di Institut Zakat dan Wakaf 
Uganda, Namungo Hamzah dan Timbalan Ketua Pegawai Eksekutif (Dakwah & Kutipan), 
LZNK, Mohd Faisal Mustaffa serta barisan pengurusan IPIZ. 

Selain itu, program yang berlangsung selama dua jam itu turut memberi panduan dan input 
kepada warga UUM tentang pengurusan zakat di luar negara seperti Indonesia dan Uganda. 

